
HORRA hor Vascongadetan egun hauetan 
entzun den adio-mota. Egia esan, agindu 
bati buruzko solasak entzun dira eta 

agindua erdaraz etorri da: «mardi 25 est la date limite 
pour le passage de l'ikastola dans le secteur "public" 
oulesecteur"priv´é"».EpeaetamoduaPNV-PSOEren 
arteko "akordio politikoa"ren ondorioak dira. Alor 
horretan bereziki jakituna ez izanik ere, nabarmen 
agertzen zaizkit puntu batzu: 
1 - Sare "publiko" famatu hori, sare espainola dela. 
Ikastolei ez zaie inolaz ere sare publiko euskaldunean 
sartzea proposatu, ezta sare iberiko edo nik dakita 
nolako sare abstraktoan sartzerik eskaini; Madrilek 
zuzentzen duen irakaskuntza-sare espainolera biltzea 
baizik. «Le petit detail», esan ohi da... 
2 - Ikastoletan eskola "pribatu"mordo bat besterik ez 
somatzea, euskaldunoi adarra jotzea da. Ezerbaldin 
badago herri honetan herritarrik eta "publikorik", 
ikastolak dira, hain zuzen. Frankismo betean herri 
xehearen abertzaletasunari esker, eta anitz laguntza 
xumeri esker eraikia (eta ez Madrileri edo 
multinazionalei esker), nekez sala daiteke mogimendu 
horretan "'pribatu'rik ezer. 

Baina, PNV-PSOE ezkontza lotsagarha dela-ta, 
ikastolari betiko amua bota zaio, "Pribatutasuna" (?) 
hautatuz gero, diruarazo mordo bat hartu behar 
bizkarrean: eta, horretaz, eskuindarkeria, elizkeha, 

Txillardegi 

burgeskeria, klasekeria eta gainerako "keria" guztiak 
jasan behar. "Publikotasuna" (?) hautatuz gero, berriz, 
Madriletik etorriko diren LOAPA, LOGSE, "harmonisa-
tion regionale", "égalisation autonomique", "nivellement 
nord-cantabrique", eta abar, irentsi behar. Hitz batez: 
espainiarkuntza segurua onartu behar. Betidaniko «sans 
préjudice de l'unite constitutionnelle espagnole». 
«Soluzio» hori PSOEk proposatzea, normala da. Partidu 

abertzale batek hori proposatzea, ezina. Hortaz, PNVa 

99-
PNVa ez da alderdi abertzalea, alderdi 

espainola eta espainolista baizik 

ez da alderdi abertzalea, alderdi espainola eta 
espainolista baizik. Hona hemen gure belaunari tokatu 
zaion «révision déchirante» delakoa. PNVa ez da 
abertzalea. PNVaren jokabideak betiko eskema 
alienatura eraman gaitu: Euskal Herrian "progre" izateko, 
klasismoetatik ihes egiteko, espainola izan behar da; 
eta euskalduna izateko, aldiz, ordaindu egin behar da 
solidahtasun falta hori; geure burua dirudunen eskuetan, 
eskuinaren eskuetan jarriz. 

Nork sinets ote dezake oraindik, ordea, Bandres eta 
Onaindia salduen bidetik, euskal irakaskuntzaren 
soluzioa Espainiatik etor daitekeenik? Nola sinets ote 
dezake inorkgure nazio-hizkuntzaren geroa Buesaren 
eskuetan jartzea bidezkoa denik? Baina, bestehk ere 
badago. Orain arte batua zen ikastolen mogimendua 
Euskal Herri osoan barrena. Orain, berriz, PNV-
PSOEren akordioaren ondorioz, zertan gelditu dira 
Nafarroako eta Iparraldeko ikastolak? 

Pozoina, gainera, ausarki zabaldu da irakasleen 
artean; eztabaida-aste hauetan non-nahi etsaigoak, 
haserreak eta gorroto ezabagaitzak sortuz. Pozoina 
zabaldu da, era berean, gurasoen artean, 
euskaltzaleen artean, auzokideen artean, adiskide 
minen artean. Abilki emana izan da labankada ikastolen 
bihotzean bertan. Xanpaña edan dezakete lasai 
Buesak eta gainerakoek. Orrialde beltz ezin kiratsagoa 
idatzi dute betiko etsaiek eta gaurko inkante-kideek. 
Orhalde lotsagarria, buruquideok! 

Orain dela urte batzu ikastoletan «Epainiarekiko 
gorrotoa» irakasten zela zioten fatxek. Orain, PNVaren 
laguntzaz, «garbitua» dago bekatua. «L'ikastola est 
morte» idatziko omen dute batzokietan, Arana-Goiriren 
fotoaren ordez Buesa-renak erantsiz. Ikastolen 
zatiketak, txikiaketak, eta xehakuntza sistematiko 
honek hori eta gehiago merezi du. Franco-k berak ez 
zuen horrenbeste espero. 


